
МАЛИ ГРАНТОВИ ЗА ЛОКАЛНИ 
ИНИЦИЈАТИВИ ЗА ЗАЧУВУВАЊЕ НА 
ПРИРОДАТА
Кога во 2012 година започна Програмата за зачувување на природата (ПЗП), беше неизвесно 
како луѓето од Брегалничкиот Регион ќе реагираат на идејата за прогласување делови од 
пределот за заштитени подрачја. Спроведената консултација со засегнатите страни, и 
истражувањето на јавното мислење покажаа дека треба да се поттикнуваат можности за 
директно спроведување на активности кои се поврзани со зачувување на природата. Затоа 
во рамки на проектот се иницираше компонента за поддршка на мали грантови, преку 
која се  финансираа иницијативи за зачувување на природата, одржливо управување со 
природните ресурси и енергетска ефикасност. Целта на грантовите беше да се охрабри 
практичен ангажман на општините и здруженијата за овие прашања, како и да се испита 
кои акции имаат потенцијал за поширока примена. Во текот на првата фаза од ПЗП  
(2012 – 2016) беа поддржани 36 такви иницијативи, од кои пет беа надградени во втората 
фаза (2017 – 2020)
.

ФАКТОГРАФ 4

„Малите грантови се одличен пристап за поддршка на иницирањето локални 
иновации. Луѓето сфаќаат дека промените се во нивни раце“, Цора Урех, поранешен 
советник при ПЗП „Хелветас“. 

КЛУЧНИ ИЗВЛЕЧЕНИ ПОУКИ

ПЗП првично објави повик за предлог проекти кои се однесуваат на „зачувување на 
природата и одржливо управување со природните ресурси“ или „користење обновливи 
извори на енергија, еколошки оправдани практики и техники за заштеда на енергија“. 
Активностите беа фокусирани на Брегалничкиот Регион, а беа наменети за здруженијата 
и општините. Станува збор за 15 општини – 11 од Источниот Регион и уште 4 што спаѓаат 
во сливното подрачје на реката Брегалница. Дополнително беа финансирани уште  пет 
активности на општините: четири за развој на одржлив туризам, во партнерство со 
Центарот за развој на Источниот плански Регион (ЦРИПР) и една насочена кон јакнење на 
капацитетот на административниот персонал во општините за зачувување на природата и 
одржливо управување со природните ресурси во Малешевско-пијанечкиот Регион.
За  малите грантови беше поставена горна граница за финансирање од 500 000 МКД 
(приближно 10 000 УСД во тоа време) за здруженијата и 700 000 МКД (тогаш околу 14 000 
УСД) за општините. Општините требаше да обезбедат задолжително сопствено учество 

ШТО Е ФИНАНСИРАНО?

 � Повратните информации од чинителите покажаа дека компонентата за мали 
грантови е важен механизам за зголемување на интересот и разбирањето кај 
јавноста за зачувување на природата и одржливо управување со природните 
ресурси. Таа исто така, значително ја подобри видливоста на проектот.

 � Програмата за мали грантови овозможи учење низ пракса, што според 
добитниците на грантови е далеку покорисно отколку каква било теоретска 
обука. 

 � Високо се ценеше редовното следење од страна на локален проектен 
координатор.

 � Преку компонентата за мали грантови се зајакна соработката меѓу НВОи, 
општините и другите локални институции преку заеднички ангажман во 
активностите.

 � Сопствениот придонес од општините промовираше чувство за сопственост 
(но тоа не се бараше од здруженијата). 

 � Одржувањето на воспоставената инфраструктура преку компонентата за мали 
грантови сѐ уште претставува предизвик. Механизмите за одржување треба 
внимателно да се земат предвид уште на почетокот.

 � Следењето на 36 различни иницијативи одземаше многу време на проектниот 
тим.

 � Промената на персоналот кај добитниците на грантови (поради преселба) 
имаше како последица загуба на стекнатото знаење и ја зголеми потребата од 
проектна поддршка.

 �

БРОЈ НА ПОДДРЖАНИ ПРОЕКТИ  
СПОРЕД ОБЛАСТ

Пријавите за проекти на општините беа концентрирани на активности за енергетска 
ефикасност и заштеди на енергија: подобрено греење и подобра изолација на општинските 
згради и користење на обновливи извори на енергија: соларни панели и дрвени пелети. 
Имаше само една пријава за зачувување на природата и тоа од Општина Пехчево: се 
работеше за обнова на барскиот екосистем „Езерце“ на периферијата на градот. Фокусот на 
штедење енергија можеби не изненадува со оглед на неопходноста општините да управуваат 
со ограничен буџет. Сепак, недостатокот од пријави за зачувување на природата може да се 
објасни и со недоволната свест и познавање за конкретната област. Во текот на проектниот 
период значително се сменија ставовите на администрацијата и на избраните лица во 
општините во однос на зачувување на природата, па веќе е очигледно далеку поголемо 
разбирање, како и ентузијазам. Тоа делумно се должи на студиските патувања, обуките и 
работилниците организирани од ПЗП, но и на активностите поврзани со животната средина 
спроведени од страна на здруженијата.

Иако на првиот повик за здруженија беа поднесени 34 пријави и нивниот интерес за 
зачувување на природата беше евидентен (за некои здруженија тоа е нивна единствена 
цел), повеќето од нив не ги исполнуваа барањата за квалитет. Објаснување за ова беше 
недоволната запознаеност со постапките за подготовка на проекти. Оттука, беше неопходно 
проектниот тим (особено локалниот координатор) да посвети голем дел од времето во 
поддршка за подготовка на квалитетни пријави со соодветен буџет. По вториот повик за 
здруженија, што беше фокусиран кон активности за зачувување на природата, беа доделени 
вкупно 22 гранта.

И за општините и за здруженијата, исплатата на финансиските средства беше  во три етапи: 
на почетокот, при остварување договорена одредница и после одобреното комплетирање 
на проектот (врз основа на поднесени фактури; здруженијата обично ја чекаа финалната  
исплата за комплетирање на финансиските трансакции). Ова послужи како метод за контрола 
на квалитетот и проверка на посветеноста кон проектот.

од минимум 10 %, а здруженијата беа изземени од овој предуслов. Пристигнаа различни 
пријави, што беа оценети од  независна комисија за евалуација, а како резултат на тоа беа 
избрани 14 проекти за реализација од општините (видете подолу за здруженијата). Само 
една општина не доби средства поради немање волја да обезбеди сопствено учество.

Зачувување на природата

Енергетска ефикасност и
обновливи извори на енергија

Општини

Општини

Здруженија

Здруженија

Иако општините и здруженијата се разликуваа од аспект на нивната запознаеност со 
поднесувањето пријави за проекти, и едните и другите многу ја ценеа локалната поддршка. 
Вработениот од ПЗП што беше лоциран во Пехчево потроши доста време подучувајќи 
ги здруженијата за начините на подготовка на добра пријава и потоа за начините на 
спроведување, следење и поднесување извештаи за активностите на задоволително 
ниво. Ова не само што ги јакнеше овие организации во смисла на пријавување и успешно 
спроведување на проекти, туку ги оспособи да се пријавуваат за други грантови. Исто така, 
вработениот од ПЗП беше на располагање за да одговори на прашања од општините и често 
го правеше тоа, што е побрза комуникација во однос на контактот со главната канцеларија 
во Скопје.

„Малите проекти се голем „морков“ за остварување промени во малите рурални 
заедници, особено во времиња како овие кога доста луѓе се депресивни и има доста 
иселувања. За младите, тоа е особено важно. Дајте им пари за да прават работи со 
сопствени раце – и гледајте ги резултатите!“, Благој Данев, локален референт за 
економски развој, Општина Зрновци, и претседател на управен одбор Здружение за 
рурален развој „Јавор“ – Зрновци.

ПРАКТИЧНА, ЛОКАЛНА ПОДДРШКА 
ОД ВРАБОТЕНИТЕ ВО ПРОЕКТОТ

ШТО СЕ ПОКАЖА КАКО ФУНКЦИОНАЛНО?

Фотографија: Жаклина ГолчеваФотографија: Жаклина Голчева

Фотографија: Благој ДаневФотографија: Благој Данев

На почетокот од втората фаза на ПЗП, претставници од ПЗП, ЦРИПР и SDC заеднички вршеа 
мониторирање на активностите што беа спроведени во рамките на програмата за мали 
грантови. Целта беше да се определи кои компоненти имаат потенцијал за надградување, 
како и за да се оцени општиот успех – опфаќајќи го и прашањето за одржување. Општите 
наоди се следниве:

 � Иако иницијативите за штедење енергија беа главно успешни, тие се одговорност на 
општините и не налагаа дополнителна проектна поддршка.

 � Пешачките, велосипедските и едукативните патеки за поддршка на еко-туризмот и 
ангажирањето на младите во природата, исто така, имаа ограничен потенцијал за 
надградување. Иако беа успешно воспоставени, одржувањето е одговорност на 
општините.

 � Извлечените поуки од еден од спроведените мали грантови, во врска со еколошки 
прифатливи техники за намалување на последиците во реони изложени на шумски пожари 
беа интегрирани во Регионалниот план за унапредување на шумите во Малешево.

 � Како теми со највисок потенцијал за надградба се утврдени зачувувањето на вековните 
дрвја (видете во текстуалната рамка), граѓанскиот активизам против палење стрништа, 
одржливото управување со природните ресурси во Малешевско-пијанечкиот Регион и 
адаптирањето на туристичко-информативниот центар на Пониква.

 � Договорена е поддршка и за воспоставување еко-етно парк во европското село на 
штрковите Чешиново – Облешево (што претходно не беше финансирано).

 „Многу добар пристап на проектот е тоа што се воспостави локална канцеларија во 
Регионот, со вработено локално лице – Јасминка – која е запознаена со опкружувањето. 
Во многу други проекти контактот е само со Скопје, што е доста потешко со оглед на 
оддалеченоста“, Тони Стојменовски, локален референт за економски развој, Општина 
Делчево. 

ПОДДРШКА ЗА ГРАЃАНСКА АКЦИЈА

Фотографија: Тина ПетроваФотографија: Тина Петрова

МАПИРАЊЕ И ЗАЧУВУВАЊЕ НА СТАРИТЕ ВЕКОВНИ ДРВЈА ОД 
„БАЛКАНСКАТА ФОНДАЦИЈА ЗА ОДРЖЛИВ РАЗВОЈ“ – АКТИВНОСТ 
НАДГРАДЕНА ВО ВТОРАТА ФАЗА ОД ПЗП

Оваа активност е иницирана од професор 
Николчо Велковски, кој освен што работи на 
Факултетот за шумарски науки „Ханс Ем“ во 
Скопје, е жител на брегалничкиот регион, како 
и член на здружението „Балканска фондација за 
одржлив развој“. Во текот на студиско патување 
во Швајцарија професорот Велковски видел како 
се заштитуваат и се вреднуваат старите вековни 
дрвја. Решил да започне нешто слично во 
Брегалничкиот Регион, ангажирајќи ги студентите 
во неговата група, колегите и локалните стручни 
лица од шумарството, вклучувајќи ги и оние што 
работат во Јавното претпријатие „Национални 
шуми“. Заеднички тие создадоа ентузијазам за 
препознавање соодветни стебла и лоцираа над 
100 примероци. Деталите за видот, големината, 
процената за староста и ГПС-координатите за 
секое дрво се евидентирани и регистрирани со 
QR-код за да се изработи мобилна апликација и 
дигитална и печатена карта. На терен, секое дрво 
е означено со табла на која се наведени истите 
податоци.

Генерално гледано, активности од малите грантови што постигнаа најголем успех беа оние 
што ги мотивираа граѓаните да се вклучат и да дејствуваат. Јасно е дека ова беше и првична 
намера, но има значителна разлика меѓу активност што се организира во име на група 
луѓе (како што се месно население, млади, жени), од една страна, и барање и организирање 
активност од самата група, од друга страна. Еден пример во тој контекст е кампањата против 
палење стрништа организирана од „Агро-Винка“, локална невладина организација со 
седиште во Виница, која работи на едукација, права и економско јакнење на руралните жени. 
Жените-членки на здружението успеаја да обезбедат јавна поддршка за нивната кампања 
преку низа средби со јавноста што се одржаа во соседните села, истовремено обединувајќи 
широка лепеза на владини установи што беа вклучени. Веројатно само парите немаше да 
бидат доволни да се направи ова, корисни беа и проектните контакти и вмрежувањето, 
заедно создавајќи ситуација во која сите се победници. Како резултат на проектот, беше 
воведена посебна ставка од буџетот за државни субвенции за набавка на посебна опрема 
за земјоделците. Во 2021 година 25 земјоделци потпишаа договор за таква опрема. 

Друга активност одбрана за надградба во втората фаза беше мапирање и зачувување на 
старите вековни дрвја, како што е прикажано во текстуалната рамка. 

Фотографија: Томислав ГеоргиевФотографија: Томислав Георгиев

СОЗДАВАЊЕ СИНЕРГИЈА МЕЃУ КОМПОНЕНТИТЕ

ПАТЕКАТА НА ПЕТКО“ – СОРАБОТКА МЕЃУ НВО И 
ОПШТИНАТА

„Патеката на Петко“ е патека во должина од 2 km 
низ отворени пасишта и шума до мало влажно 
живеалиште каде може да се најде локално 
реткиот вид  Drosera rotundifolia – округолисна 
муволовка. Петко е куче од стрип. На различни 
места долж патеката, ликот на Петко се 
користи за да ги запознае посетителите со 
кратки, интересни податоци за растенијата и 
животните што може да се сретнат. Податоците 
се на македонски јазик и се прикажани на 
колоритни табли поставени на висина на дете. 

Активното учество во истражување на природата е одличен начин да се научи за 
природата и биодиверзитетот и за децата и зај возрасните. Благодарение на тоа што 
толку солидно се одржува, оваа е една од најпосетуваните патеки во регионот – и од 
ученици и од семејства. 

Според професорот Велковски, целта на обележувањето на овие вековни дрвја е 
посетителите да обрнат поголемо внимание на дрвјата околу нив и да ја почувствуваат 
самата енергија на шумата. Но има и втора важна причина, а тоа е да се убеди Јавното 
претпријатие „Национални шуми“ да не ги сече таквите дрвја. Тие имаат суштинска 
вредност поради нивната старост, генетскиот состав и поради биолошката 
разновидност што ја поддржуваат. Сепак, во минатото токму најстарите дрвја 
секогаш имале предност при шумска сеча. ПЗП обезбеди обука за вработените во ЈП 
„Национални шуми“, па сега тие веќе почнаа да се гордеат со старите дрвја. Дури и ми 
се јавуваат кога ќе наидат на такво стебло и се согласуваат да го зачуваат.“

Според искуството на ПЗП, најголема шанса една проектна иницијатива да се вгради на 
локално ниво и да се обезбеди одржливост е кога е поврзана со други компоненти. Така 
создадените синергии имаат подобра можност за продолжување на активностите. Таков 
пример е едукативната патека „Патеката на Петко“, воспоставена од здружението ОХО. 
Патеката започнува кај Едукативниот центар за зачувување на природата во Негрево, 
што беше финансиран од ПЗП преку Општина Пехчево. Патеката и центарот имаат иста 
целна група – учениците, при што меѓусебно се надополнуваат. Покрај тоа, патеката е дел 
од планинска патека промовирана од општината и е обележана на картата за планински и 
велосипедски патеки за туристите. Ова е дополнителен поттик за општината да продолжи 
да ја одржува патеката, вклучувајќи и одржување на патоказите и информативните табли.

Пред околу шест години општинската зграда на Зрновци беше во лоша состојба и 
вработените во општината бараа средства за итна обнова. Истовремено, локалното 
здружение „Јавор“ беше во потрага по простории за обука за биолошка разновидност 
за членовите од својот Клуб на млади истражувачи. Општината успеа да обезбеди 
средства за делумно покривање на трошоците за реновирање, а Здружението доби 
мал грант од ПЗП. Така, дел од општинската зграда се претвори во добро опремена 
сала за состаноци што се користи за обука на младите истражувачи, но служи и 
пошироко како општински центар каде се одржуваат разни настани. Општината е 
одговорна за одржувањето.

„ЕКОСЛИКА ЗРНОВЦИ“: УШТЕ ЕДНА СОРАБОТКА МЕЃУ НВО И ОПШТИНА

Малите грантови се добар механизам за промовирање ангажираност во зачувување 
на природата и одржливо управување со природните ресурси. Ова се потврдува со 
истражувањето на јавната свест спроведено од ПЗП, кое покажа дека теренските активности, 
медиумските кампањи и образовните иницијативи се најефикасни методи за подигање 
на јавната свест за зачувување на природата. Процентот на население во Брегалничкиот 
Регион (вклучувајќи ги социјално ранливите групи) што е свесно за значењето на природата 
и нејзиното одржливо користење е зголемен од 27% во 2014 до 51% до крајот на 2019 г. 
Сепак, програмите за мали грантови изискуваат прилично доста ресурси. Добитниците на 
грантови и самите ја нагласуваат важноста на соодветната, редовна поддршка и надзор. 
Секогаш постои неопходност да се постигне рамнотежа меѓу потребните човечки ресурси 
за таква поддршка, од една страна, и бројот на финансирани компоненти, од друга страна; 
повеќе може на крајот да излезе дека е помалку во смисла на квалитет. Практичните аспекти 
што треба да се земат предвид се содржани во препораките подолу.

ЗАКЛУЧОЦИ

Едно од најпроблематичните прашања при осигурување одржливост на иницијативите 
финансирани преку програмата за мали грантови е намерната штета, како и обезбедувањето 
на одржување на инфрструктурата. За жал, вандализмот на јавни места е прилично честа 
појава и рефлектира проблем кон кој ПЗП се насочи: недостиг на можности за младите 
во руралните средини. Во шест наврати, информативни табли, места за одмор или знаци 
покрај патеките се намерно уништувани, а дури понекогаш и повторно вандализирани по 
поправките извршени од страна на одговорната општина. Еден од начините за справување 
со оваа појава е надзорот, што како пример е спроведен од Општина Пехчево за барскиот 
екосистем „Езерце“, каде се поставени камери за видео надзор. Сепак, подолгорочно 
решение е подигнување на јавната свест и поддршка на активностите за зачувување, што 
имаат за резултат некаква форма на „локален надзор“.

ПРЕДИЗВИЦИ И КАКО СЕ РЕШЕНИ

ПРАКТИЧНИ СОВЕТИ

 � Вработување на квалификувано и посветено лице кое живее во проектното 
подрачје, како дел од ваква програма е строго препорачливо. Навистина, ова 
беше идентификувано како еден од клучните фактори за успех на компоннтата за 
мали грантови. Локалната поддршка не само што обезбеди целокупен квалитет 
во спроведувањето на проектите преку обука, туку и ја зголеми веројатноста за 
слични проекти да се финансираат во иднина.

 � Кога се применуваат слични програми за мали грантови еден вработен не треба 
да биде задолжен да управува со повеќе од 10 до 15 грантови истовремено.

 � Прифатлив буџет за мал проект во РС Македонија е најмалку 10 000 УСД до 20 
000 УСД за здруженија и максимум 50 000 УСД за општините.

 � Разумен временски период за спроведување ваков тип мали акции од доменот 
на зачувување на природата/одржливо управување со природните ресурси е 
1 – 1,5 години, под услов после тоа да биде обезбедено одржување.

 � Соработката меѓу здруженијата и општините во однос на прашањата за 
одржување на резултатите треба силно да се поттикнува и да биде вградена во 
пријавите за грантови.

 � Препорачливо е да се охрабрува заемна поддршка преку поврзување на 
неколку иницијативи (притоа да се води сметка финансиските аспекти да се 
транспарентни за да се избегне каква било можност за двојно финансирање).

 � Треба секогаш да се бара сопствено учество од 20 % од општините. Тоа може да 
си го дозволат, а истовремено на тој начин се осигурува поголема заложба за 
долгорочно одржување.

 � Доделувањето финансиски средства во три етапи (на почетокот, при остварување 
договорена одредница и при потврдено заокружување на проектот) се 
препорачува како механизам за контрола на квалитетот.

Овој фактограф е изработен од  Јасминка Пашалиска – Андоновска, координатор на локални активности на ПЗП, Катерина 
Атанасовска, програмски светник на ПЗП, Марјана Шушлевска, тим лидер на ПЗП, сите од „Фармахем“ и Џејн Картер, виш 
советник, Управување со природни ресурси, „Хелветас“, по консултации со мноштво чинители на ПЗП, вклучувајќи ги и 
оние што се наведени во текстот. За повеќе информации ве молиме контактирајте нè на farmahem@farmahem.mk

Програмата за зачувување на природата (ПЗП) во РС Македонија е проект на Швајцарската агенција за развој и соработка 
(СДЦ). Во првата фаза беше спроведена од „Хелветас“, во партнерство со „Фармахем“, а потоа во втората и третата фаза 
од „Фармахем“, со поддршка од „Хелветас“. Вкупното ефективно времетраење на проектот е 12 години (2012 – 2023).


